
Naatsorsuuserineq-  
Inuit Pisinnaatitaaffii pillugit Siunnersuisoqatigiinnut 
(IPS) suliarinnittussarsiuussineq 
Siunnersuisoqatigiit naatsorsuuserinermut atatillugu, ilaatigut allatseqarfimmik 
pilersitsineq, tamatumunngalu atatillugu suliat annertusiartornerat patsisaalluni 2022-imi 
pisariaqartitsinerat annertusivoq. Tamatuma saniatigut suliniutinut aningaasaliissutit 
pissarsiarineqartut allaffissornikkut immikkut suliassaapput. 
 
Tamanna nalinginnaasumik naatsorsuuserinermut tunngatillugu maanna 
isumaqatigissutaasup pisariaqartitsinermut tamakkiisumik naapertuukkunnaarneranik 
kinguneqarpoq. Taamaammat pisariaqartitsinermut naapertuuttuimik 
isumaqatigiissusiortoqarsinnaaqqullugu, naatsorsuuserinerup naatsorsuuserisumut 
naapertuuttumut suliarinnittussarsiuunnissaa illuatungeriinnut IPS-imit 
naapertuussorineqarpoq. Ingerlatsinermut atatillugu aningaasartuutissatut pilersaarutit 
nalinginnaasut saniatigut, IPS-ip naatsorsuuserisuata suliniutinut atatillugu 
naatsorsuutinik misilittagaqarnissaa pingaaruteqarpoq. 

IPS-imit pisariaqartitat 
❖ Aningaasartuutissatut missingersukkanik, sumut atorneqarnissaannut 

agguataakkanik, kontonillu napertuuttunik inerisaaneq (aallartinnermi) 
❖ Aningaasartuutissanik misingersuusiornermi minnerpaamillu ukiumut marloriarluni 

malitseqartitsinerni ikiuunneq  
❖ Aningaasanik isertunik, atukkanik assigisaannillu takunnissinnaaneq. 
❖ Ilassutitut aningaasaliissutinik qinnuteqartoqassappat anigaasartuutissatut 

missingersuusiornermi ikiuunneq  
❖ Ingerlatsinermi aningaasartuutissatut missingersuutit taamaattoqassappallu 

suliniutinut aningaasaliissutinik suliaqarneq. Taakku immikkoortinneqassapput 
❖ Atukkat- naatsorsuutillu inernerinik, suliniutinut aalajangersimasunut 

ingerlatsinermullu agguataarlugit qaammammut nalunaarusiorneq  
❖ Akiligassanik ingerlatsinermilu aningaasartuutinik nalunaarsuineq akiliinerlu  
❖ Sulisunik, oqalutsinik immaqalu siunnersortinik/suliniutinut suleqataasunik 

akissarsisitsineq  
❖ Ilinniagaqassutsikkut siunersioqatigiinneq/siunnersuineq 
❖ IPS-imi ukiumoortumik kukkunersiuinermut atatillugukukkunersiuisunut 

ataqatigiissaarineq  
❖ Pisariaqartitsinermi ulluinnarni aqutsisut /Siunnersuisoqatigiit ataatsimiinneranni 

peqataasinnaaneq.   
 

Suliarinnittussarsiuussinermut tunngatillugu paasissutissat 
nalinginnaasut 

Naatsorsuuserisunit IPS-ip pisariaqartitaasa qanoq eqquutsissinnaanissaannut 
siunnersuuteqartunit neqeroorutinik pissarsinissaq, IPS-imit kissaataavoq. 
Toqqarneqartoq isumaqatigiissuteqarneriariarluni aallartinnissamut periarfissaqassaaq, 
taamaalilluni ukiup naatsorsuuseriviup quteqqunnerani tamanna pisinnaassaaq. 
 
Neqeroorummik Siunnersuisoqatigiit pisariaqartitaannut tulluunnerpaamik 
toqqaanissamut IPS imminut pisinnaatippoq. 
 
Neqeroorfissaq kingulleq: apriilip 17-ani  
 
Neqeroorut allatseqarfimmi pisortamut Tina Dam-imut mailikkut: allatsi@humanrights.gl 
nassiunneqassaaq.  

